
Елаборат кој е содржан во барањето за регистрација на 
ознака за потекло или географска ознака 
 
 
а) Назив на земјоделскиот или прехранбениот производ (за 
кој се бара регистрација за ознака):   
 

ОХРИДСКА ЦРЕША 
 
б) Видот на ознаката за која се бара регистрација  
 

     Ознака за потекло    Географска ознака 
 

в) Назив на групата на производители која го поднесува 
барањето: 

       Земјоделска задруга „Охридска черешна“ 
   Ул. „Илија Смически“ бр.4 , Лескоец, Охрид  

 
г) Податоци за производот: 
 
г.1 Категорија на производот: Овошја, зеленчук и житарици, свежи или 
преработени  
 
г.2 Опис на земјоделски или прехранбени производи: (физички, 
хемиски, микробиолошкии или органолептички карактеристики) 

Плодови цреша се добиени со одгледување на Prunus avium L., oд 
следните автохтони сорти: охридска брза, црвена крцка, далбазлија, 
охридска црна и долга шишка.  

Главна карактеристика на наведените сорти произведени во 
Охридскиот регион е големината, односно тежината на плодот која зависно 
од сортата се движи од: 

-   7 g до 10 g за охридска брза 
-   5 g до   8 g за црвена крцка и далбазлија 
-   5 g до 10 g за охридска црна 
- 10 g до 16 g за долга шишка 
Содржината на растворливи суви материи е критичен елемент при 

производството на квалитетни плодови цреша. Изразувајќи ги 
рефрактометарски, нивната содржина не треба да биде пониска од:  

- 13,5  % за охридска брза 
- 13,8  % за црвена крцка 
- 16,0  % за далбазлија 
- 15,0  % за охридска црна 
- 14,0  %  за долга шишка 



ЕЛАБОРАТ ЗА ОЗНАКА ЗА ПОТЕКЛО – ОХРИДСКА ЦРЕША 
________________________________________________________________ 
 

________________________________________________________________ 
Страна 3 oд 29 

Плодовите произведени во овој регион се карактеризираат со 
содржина на шеќери повисока од 10% и содржина на вкупни киселини 
повисока од 0.60%. 

Од особено значење за квалитетни органолептички особини на 
плодовите е индексот на сласт (однос меѓу вкупни шеќери и вкупни 
киселини), кој во плодовите произведени во овој реон зависно од сортата се 
движи од 16 до 30. 

Бојата на плодовите треба да е карактеристична за сортата. Таа е 
еден од клучните елементи при одредување на квалитетот на плодовите од 
страна на конзументите. Далбазлија се одликува со жолто портокалова 
основна боја на покожицата и дополнително светло црвено обоена од 
сончевата страна на плодот. Црвена крцка има светло црвена боја на 
покожицата. Плодот од охридска брза е кармин црвено обоен. Долга шишка 
се карактеризираат со темно кармин црвена боја на покожицата, а охридска 
црна е сорта со карактеристично темно винести до сјајно црни обоени 
плодови. 

Цврстината на плодот е значаен параметар за квалитетот, 
транспортабилноста и чувањето на плодовите од охридските цреши. 
Генетските својства на сортите и агроеколошките услови во реонот 
доведуваат до производство на плодови со голема цврстина која мерена 
пенетрометриски изнесува повеќе од 200 g/mm. Исклучок е сортата 
далбазлија која се одликува со помеки плодови чија цврстина на 
покожицата не е помала од 120 g/mm.   

Охридскиот регион е познат и признат кај потрошувачите на цреша во 
Р. Македонија и пошироко. Параметрите за квалитетните карактеристики на 
плодот како што се големината, добрата цврстина и убавата боја, се 
поврзани со уникатните климатско – почвени услови на реонот кои директно 
влијаат на неговите исклучителни органолептични карактеристики, како што 
се привлечниот изглед, извонредниот вкус и арома. 
 
г.3 Опис на суровински материјал (физички, хемиски, микробиолошки 
или органолептички карактеристики) 
 
Неприменливо 
 
г.4 Опис на методот и фазите на производство кои се одвиваат во 
одредено географско подрачје: 
 

Пред подигање на нов овошен насад особено од цреша, треба да се 
земат во предвид следниве предуслови: 

- Избор на локација (почвени и климатски услови) 
- Организација на насадот и технологија на производство 
- Технички и логистички фактори (пазар на овошје и зеленчук, 

ладилници, транспортни единици, и т.н.) 
- Техничка структура за поддршка и помош. 

 



ЕЛАБОРАТ ЗА ОЗНАКА ЗА ПОТЕКЛО – ОХРИДСКА ЦРЕША 
________________________________________________________________ 
 

________________________________________________________________ 
Страна 4 oд 29 

Избор на локација. Најпогодни почви за успешно одгледување на 
цреша се почви со длабочина од најмалку 80 cm, со добра дренираност и 
брзо истекување на површинските води. Треба да се избегнуваат тешки и 
влажни почви со слаба водопропустливост. 

Во однос на климатските параметри, треба да се избегнуваат 
локации на кои има опасност од измрзнување и локации со обилни врнежи 
во време на цветање и зреење на плодовите. 

Организација на насад. Пред подигнување на насад од цреша, 
задолжително треба да се изврши подготовка на површината со 
риголовање на теренот (средина на август, најдоцна до почеток на 
октомври), на длабочина од 60 cm. По одлежување на земјата (минумум 2 
месеци по риголовањето), се врши рамнење на теренот, со плитко орање 
на 20-30 cm, а потоа со браносување или танирање. Во оваа фаза се 
спроведува мелиоративно ѓубрење. Дозите на ѓубрива се одредуваат врз 
база на агрохемиска анализа на почвата, а ѓубрењето со препорака на 
стручно лице. 

За саден материјал при подигнување на насад од цреша мора да се 
користи сертифициран саден материјал, подлоги, калем гранки и садници-
произведени согласно Законот за семенски и саден материјал на 
земјоделски растенија на РМ и подзаконските акти кои детално ја уредуваат 
оваа проблематика. Исклучиво, саден материјал набавен од официјално 
регистрирани расадници, со гарантирана сортна чистота и здравствена 
состојба, може да се употреби за подигнување на нови насади. 

Користење на саден материјал од сопствено производство не е 
дозволено. Затоа калемење и прекалемување на претходно посадени 
подлоги или овошки е забрането во отсуство на документ со кој се 
потврдува потеклото и здравствената состојба на подлогите и калем 
гранките. Документот се издава од страна на Управата за семе и саден 
материјал при МЗШВ. 

Изборот на подлогите е во зависност од сортата, почвените услови 
и системот на одгледување. Може да се користат следниве подлоги: дива 
цреша (Prunus avium L.), магрива (Prunus mahaleb) и хибридните видиви 
Gisela 5, Gisela 6 и Maxma14. Дозволена е употреба и на други подлоги за 
цреша. При изборот на подлогата посебно внимание треба да се посвети на 
компатибилноста на сортата охридска црна со некои од хибридните видови. 

Дозволено е производство на плодови цреша добиени со 
одгледување на Prunus avium L., oд следните автохтони сорти: охридска 
брза, црвена крцка, далбазлија, охридска црна и долга шишка. 

Црешата е странооплодна култура и мора да се одгледува со 
соодветни сорти опрашувачи. Треба да се внимава опрашувачите да бидат 
застапени со најмалку 15% од вкупниот број овошни растенија. Не се 
препорачува подигнување на насад со само една сорта. 

За правилно и подобро опрашување се препорачува поставување на 
3-5 сандаци со силни пчелни семејства на еден хектар, случајно 
распоредени  во насадот. 

Растојанието на садење зависи од системот на одгледување, 
особините на сортата и подлогата, плодноста на почвата и техниката на 
одгледување. 

Треба да се земе во предвид организацијата на овоштарникот и 
расположливите земјоделски машини. Растојанието на садење не треба 
да надмине 625 садници/ha при употреба на бујни и средно бујни подлоги 
(дива цреша и магрива) и 1500 садници/ha при употреба на слабо бујни 
подлоги (Gisela 5, Gisela 6 и Maxma 14).  

Системи на одгледување се: централен лидер, за насади подигнати 
на средно и слабо бујни подлоги и слободен жбун со висина на стебло 
помеѓу 40 и 60 cm, за насади подигнати на средно бујни и бујни подлоги. 

Одржување на површината. На црешовите насади треба да им 
претходат тревести растенија најмалку 3-5 години. Ова овозможува 
одмарање на почвата и спречува појава на почвените патогени. Почвите 
кои претходно биле засадени со овошни растенија се препорачува да бидат 
проверени од присуство на коренови гниежи, особено од Armallaria mellea и 
Rosellina necatrix. Забрането е подигнување на црешов насад на површини 
кои претходно биле под овошни растенија, а истите не се одморени повеќе 
од 2 години. 

Садење. Се препорачува садење во текот на есента, најдоцна до крај 
на зимата. Веднаш по садењето треба да се изврши обилно полевање на 
растенијата. 

Длабочината на садење треба секогаш да е во корелација со 
големината на коренот. Спојното место треба секогаш да биде над 
површината на почвата. Садењето може да се спроведе по бразди или во 
дупки. При садењето во дупки димензиите на дупката не смеат да бидат 
помали од 80х80х80 cm. 

Резидбата е важна помотехничка мерка преку која се постигнува 
правилен баланс на вегетативната маса и приносот на овошките. Од 
правилната и навремена резидба во голема мера ќе зависи остварениот 
принос и квалитет на плодовите. Таа е зависна од староста на овошката, 
начинот на одгледување, применетата агротехника и очекуваниот принос. 

Резидбата треба да се изврши во период од декември до март 
(во тек на мирување на растенијата најдоцна пред почетокот на 
бабрење на пупките). Задоцнетата резидба негативно ќе влијае врз 
приносот и квалитетот на плодовите.  

За штотуку подигнати нови насади, резидбата треба да овозможи 
правилно формирање на круната и системот на одгледување на овошката. 
За систем на одгледување  “централен лидер“, треба да се формира главно 
стебло на кое, започнувајќи од 60 cm, по целата негова должина се 
обраснати скелетни гранки. Дебелината на скелетните гранки не треба да 
надмине 30 % од дебелината на главното стебло. Скелетните гранки се 
носители на родот и по целата должина се обраснати со родни гранчиња. 
Системот на одгледување “чашеста круна“, се состои од стебло со висина 
од 40-60 cm, кое се разгранува на 3-5 скелетни гранки, кои пак се обраснати 
со родни гранки. 

Во родните насади, зависно од системот на одгледување, резидбата 
се насочува кон отстранување на многу бујните неродни гранки. Секогаш 
треба да се внимава на правилно оптеретување на овошката со род. 
Задолжителна е замена на старите родни гранки со нови неродни, кои во 
подоцнежните фази ќе преминат во родни гранки. Овие гранки во основа на 
скелетната гранка или на водилката треба да се со поостар агол на 
разгранување, не помал од 50º. 

Овошките солитери кои се со поголема старост (над 15 години) и не 
се во насад, се режат минимално. Се врши само санитарна резидба, 
осветлување на внатрешноста на круната, подмладување на овошката и 
провоцирање раст на нови гранки 

Одржување на почвата се врши со плитка обработка, со цел да се 
изврши аерирање на почвата, да се спречи оштетување и правење рани на 
кореновиот систем, кои ги фаворизираат инфекциите од почвените 
патогени. Се вршат најмалку 4 обработки на меѓуредниот простор во текот 
на годината, на длабочина од 15-30 cm. Исклучок се овошките солитери, кај 
кои површината околу овошката не се обработува. Таа треба да е 
обрасната со природна вегетација и редовно да се коси. 

Обработка на површината во насадите не се врши 15 дена пред 
берба и се до крајот на берба на плодовите.  

Затревување на меѓуредниот простор се врши со природна или 
вештачка тревна вегетација. Одржување на меѓуредниот простор се врши  
со мулчирање. Обработката на површината во редот треба да е редовна и 
навремена. Не смее да се дозволи развој на вегетација во редот, односно 
тие треба да се чисти од плевели. Обработката во редот може да биде 
рачна и машинска. Употребата на хербициди во редот е дозволена само во 
насади постари од 4 години. 

Ѓубрење на млади насади во првата година по садење се врши во 
редот. За да се намали ризикот од губитоци, ѓубрењето со азот треба да се 
изведува во повеќе наврати, во количини од најмногу 40-60 kg/ha. Се 
препорачува обезбедување на органска материја, како преку арско ѓубре 
така и преку додавање на органски минерали, кои ја зголемуваат азотната 
компонента во почвата, ја подобруваат структурата на истата и го 
спречуваат заморувањето на почвата. Фосфорните и калиумовите ѓубрива 
се додаваат на есен. 

Ако насадот се наводнува, вкупната количина на азотот треба да се 
додава на следниот начин: 

- 50% за време на бујниот раст (мај-јуни); 
- 30% веднаш по бербата на плодовите (јули); 
- 20% на крајот на летото (август). 

Овој план на ѓубрење овозможува добра достапност на минералните 
материи во критичните периоди, особено во периодот на диференцијација 
на цветните папки. 

Ѓубрењето на родните насади се врши врз база на технологијата на 
производство.  Максималните дози на ѓубрива се 130-160 kg/ha азот, 60-90 

kg/ha фосфор и  170-210 kg/ha калиум. Овие вредности се редуцираат за 
20% во случај на фертиригација. 

Сезонската просечна потреба за наводнување е 1500-2000 m3/ha. 
Наводнувањето по методот капка по капка е препорачливо, со што се 
обезбедува постојано наводнување на растенијата и заштеда на вода. Се 
препорачуваат пократки интервали на наводнување со помали количини 
вода. Наводнувањето треба да се изведува во критичните периоди: 
максимален раст на плодовите, прошарок и зреење како и после бербата на 
плодовите (јули-август) кога се диференцираат цветните папки. 

Системот на наводнување со поплавување не е дозволен. 
Растителната заштита од болести и штетници треба да е во 

согласност со начелата за интегралното производство на овошни култури. 
Фитосанитарните производи треба да се употребат само тогаш кога 
појавата на болести и штетници ќе го надмине „економскиот праг на 
штетност” или кога условите на средината се поволни за развој на габни и 
бактериски инфекции. Изборот на средствата за заштита на растенијата 
треба да биде во согласност со стандардите за нивно чување и употреба. 
Исто така треба: 

 да се почитува каренцата, временскиот интервал од денот на 
последното прскање до бербата. Внимателно да се пополнува 
„Регистерот на фитосанитарните третмани”; 

 неопходно е регистрирање на сите операции на производната 
парцела забележани по датуми, заштита, употребени препарати и 
нивни количини/дози; 

 да се употребува наизменично користење на различни 
фитосанитарни производи со различен механизам на делување, со 
што би се спречила појавата на резистентност на болестите и 
штетниците; 

 да се третира ограничено, во жаришните делови на полето без 
последици за корисните инсекти; 

 третирањата да бидат во право време, кога штетниците се повеќе 
чуствителни (стадиум на ларва); 

 годишно баждарење на машините за заштита и проверка на нивното 
аплицирање на фитосанитарните производи, најмалку секои 5 
години. Водење и бележење на регистар за машините за заштита.  

 третирање на редовите со волумен на чорбата помеѓу 800 и 1000 
l/ha. 

 
Берба. Овошките се берат во момент на технолошка зрелост, кога  

плодот ја постигнува типичната големина и карактеристичните 
органолептички својства. Показатели на зрелост  се бојата на покожицата,  
цврстината на месото и содржината на сувите материи. Плодовите треба да 
се берат рачно, одделувајќи го плодот со дршката, во ладните часови од 
денот.  

При бербата треба да се избегнуваат механички оштетувања на 
плодот. Брзо по бербата, и пред да се пренесат до понатамошниот 
дистрибутивен синџир, во рок од 2-4 часа, плодовите се чуваат во ладни, 
проветрени и темни места. 

Црешите  наменети за пазар мора да задоволуваат одредени 
стандарди за квалитет како што се големина и униформност на плодот, 
цврстина на месото, боја типична за сортата, вкус и да бидат непроменети. 

Во текот на послебербените активности не се дозволени никакви 
хемиски третмани по плодовите. Не смее да се пуштаат во промет, односно 
пакуваат: оштетени плодови, плодови кои немаат карактеристична форма и 
боја, заболени плодови и плодови кои се помали во однос на претходно 
дадените параметри за големината на плодот од соодветната сорта. 
 
г.5 Опис на посебните методи на производство кои се однесуваат на 
сечење, мелење, пакување, означување и сл: 
 
 Собраните плодови се пакуваат во дрвени гајби со тежина од 4 kg. 
Димензиите на гајбата изнесуваат 400 x 300 x 150 mm.  Од двете потесни 
страни на гајбата мора да стои етикета која го содржи знакот на 
Земјоделската задруга „Охридска черешна“, датум на берба, името и 
презимето на производителот, името на сортата, локацијата на 
производство, тежината и  датумот на пакување (прилог 1). Димензиите на 
етикетата изнесуваат 150 х 50 mm. 
 
д) Докази: 
 
 Следливоста на процесот на производство е важен предуслов преку 
кој ќе се гарантира ознаката за потекло на охридската цреша. Само 
плодовите произведени во дотичниот регион и кои ги задоволуваат 
критериумите за производство и квалитетните карактеристики можат да ја 
носат ознаката за потекло.  

За таа цел, Земјоделската задруга „Охридска черешна“, секоја 
година пред почетокот на бербената сезона ќе изготвува листа на 
производители (прилог 2) која ќе ги содржи податоците за производителот, 
површината под насад, сортата, подлогата, бројот на стебла, предвидениот 
принос во тони, просечната старост на овошките во години и точната 
локација, а на крајот од самата листа се наведува предвиденото вкупно 
производство. Следливоста на процесот на производство, берба и 
дистрибуција, согласно правилата ќе биде спроведена од страна на 
трочлена комисија со мандат од една година и формирана од страна на  
Земјоделската задруга „Охридска черешна“ најдоцна до крајот на 
февруари.  

Врз основа на овие податоците содржани во извештајот на 
комисијата, задругата изготвува и доставува соодветен број на етикети 
потребни за обележување на гајбите. Бројот на издадените етикети ќе се 

евидентира во единствен образац „Запис за издадени етикети“ (прилог 3), 
во кој ќе се запишува името на фармерот, локацијата на овоштарникот, 
вкупната површина во хектари (број на стебла), планираното производство 
(кг), бројот на издадени етикети и количеството на продадени плодови 
цреши.  

Секој производител, при пакувањето е должен секоја гајба да ја 
обележи со етикети согласно прилог 1, и да ги впише податоците за датум 
на берба, името и презимето на производителот, името на сортата, 
локацијата на производство, тежината (кг) и  датумот на пакување. Исто 
така, секој производител е должен, после предаденото производство да 
достави копии од кантарни белешки за продадениот производ до 
Земјоделската задруга „Охридска черешна“.  
 
ѓ) Дефинирање на географското подрачје: 
 

Производството на плодови цреша го опфаќа географското подрачје 
на дел од Охридскиот басен, кој го сочинуваат Охридското и Струшкото 
поле, поточно ареалот во подножјето на планината Петрино, на еден тесен 
простор меѓу селото Велгошти и источната периферија на Охрид. 
Подрачјето го опфаќа и атарот на селата Лескоец, Скребатно, Косел, Горно 
и Долно Лакочереј, Орман, Подмоље, Оровник, Горенци, Требеништа, 
Мешеишта, Мислешево, Волино и Велешта. 

е) Поврзаност на производот со географското подрачје: 
 
е.1 Карактеристики на географското подрачје: 
 

Охридскиот басен го сочинуваат  Охридското и Струшкото поле. Тој 
бил дел на големата Десаретска депресија, во која влегувале Преспанскиот 
и Малическиот грабен, како и грабенот на Дебарца. Просторот што го 
зафаќале споменатите грабени го чинеле Десаретското Езеро, со ниво од 
околу 960 метри, што се докажува со поклопувањето на височините на 
највисоките тераси на пооделните грaбени. Денес, Охридскиот басен 
всушност ја претставува најниската тераса на големото Десаретско езеро, 
што постоело се до нивото од околу 863 метри. Потоа, настанало 
раскинување на врската меѓу Охридското, Корчанското и Преспанското 
Езеро. Врската меѓу Охридското и Корчанското езеро е раскината на 
надморска височина од околу 850 метри, во пределот Гора, која ја чини 
југоисточната граница на Охридскиот грабен. 

Охридскиот грабен е опкружен со високи планини. Планинскиот венец 
на извесни места се спушта ниско, како што е во пределот Гора. Тука 
венецот, на прилично широко подрачје се спушта најниско над езерото. 
Потоа доаѓа високиот планински венец на планината Мокра. Едно тесно 
седло се формира во пределот Ќафасан, на надморска височина од 931 
метар, од каде почнува планинскиот масив на Јабланица, што ја чини 
западната граница на грaбенот. 

Од североисточната страна, планинскиот венец најниско се спушта 
на местото Буково (1150 метри) каде се сретнуваат  ограноците на 
планината Петрино и Плачанска планина, чии ограноци ја чинат 
североисточната граница на  грабенот. На север, Охридскиот грабен е 
заштитен и од преграбенската тераса на Дебарца, која од север е добро 
заградена со високите планински масиви на Илинска планина и планината 
Стогово кои се сретнуваат на надморска височина од 1060 метри, во 
месноста Пресек. Котлината Дебарца, преку текот на реката Сатеска 
комуницира со Охридскиот грабен. 

Севернатa граница на Струшкото поле ја чинат ограноците на 
планината Караорман.Низ допирните точки на ограноците на оваа планина 
и планината Јабланица, пробиено е коритото на реката Црн Дрим, преку 
која езерото ги слива своите води во Јадранското море. 

Според тоа, планинскиот венец околу Охридскиот грабен има неколку 
седла под 1000 метри надморска височина, што се наоѓаат исклучиво 
спрема јадранскиот слив и на особено широк простор се сконцентрирани во 
пределот Гора. 

Клима: Охридската котлина во најголемиот дел е под водата на 
Охридското езеро, чија вкупна површина изнесува 348.8 km2, средната 
длабочина е 144.8 m, а најголемата длабочина 287 m. Котлината се протега 
од 695 до 760 m надморска височина. Од Јадранското море е оддалечена 
околу 110 km и преку преслапот кај Ќафасан од запад се очекува продор на 
морски воздушни маси. Meѓутоа, високите планини од запад Јабланица и 

Мокра, во голема мера го редуцираат влијанието на медитеранската клима 
од запад. Поизразен продор на морските маси се чувствува по должината 
на реката Црн Дрим и во пределот Гора, каде отвореноста на котлината е 
поголема и се создаваат услови за поголемо влијание на медитеранската 
клима.  

Но, протегањето на планинскиот масив Галичица, непосредно 
придонесува за продор на ладни воздушни маси од север и северозапад, 
кои ја снижуваат температурата, особено во Струшкото поле. Во овој дел се 
јавува карактеристична интеракција на субмедитеранската и континентална 
клима.  

Големо влијание во формирањето на карактеристичната локална 
клима во регионот има Охридското езеро, кое според Станковиќ (1957) 
годишно акумулира 35.700 грам калории топлина на 1 cm2 езерска 
површина. Оваа топлина постепено се испушта во есенско - зимскиот 
период. Езерото има изразено термичко влијание во загревањето на 
температурата во ладниот дел од годината. Тоа има улога на изразит 
климатски модификатор. При продор на студени воздушни маси од север, 
во овој дел од годината, езерото со акумулираната топлина влијае на 
ублажување на ниските температурни екстреми. На мразниот режим, 
влијание има и зголемената надморска височина на Охридската котлина. 

Езерото делува како терморегулатор на околниот воздух и со 
снижување на температурата на воздухот во топлиот летен период од 
годината, кога голем дел од топлината се троши за загревање на водата и 
на испарувањето. Но сепак, затоплувачкото дејство на езерото во зимските 
месеци е значително поизразено во споредба со летните месеци, кога врз 
снижувањето на температурата големо влијание има и повисоката 
надморска височина на котлината.  

Во Охридскиот басен се среќава специфична клима која се разликува 
од континенталните делови на Македонија (Нинковски, 1964). Филиповски 
(1996), Охридско – Струшкиот регион го класифицира во подрачје каде 
доминира топлата континентална клима. Според истиот автор, главна 
карактеристика на оваа клима, според што се разликува од континентално – 
субметитеранското подрачје е пониската температура, силно наголемено 
количество на врнежи, изменет плувиометриски режим како резултат  на 
влијанието од Јадранското море (медитерански плувиометриски режим) 
и силно намален степен на аридност. 

Охридскиот басен микроклиматски може да се подели во два дела 
(Нинковски, 1964). Едниот дел е Охридското  крајбрежје, Охридското поле и 
дел од Струшкото поле лево од коритото на река Сатеска, како и пределот 
од село Корошишта до село Дологожди. Овој дел е заштитен од студените 
северни влијанија. Вториот дел е Струшкото крајбрежје со останатиот дел 
од Струшкото поле, каде влијанието на планинската клима од Јабланица и 
североисточните струења од Дебарца влијаат да се намали маритимниот 
карактер на климата. 

 Податоците за температурните параметри во Охридскиот регион за 
период 2000 – 2010 година се презентирани во табела 1. Истите се земени 
од Управата за хидрометеоролошки работи.  
 Според податоците наведени во табелата, средната годишна 
температура на воздухот изнесува 11.7оС, додека средната вегетациска 
температура (април – октомври) изнесува 16.9оС. Најтопол месец е јули 
(22оС), а најстуден јануари (1.9оС). Најниската апсолутно минимална 
температура на воздухот изнесува  -14.2оС и е забележана на 14 февруари 
2004 година, додека највисоката апсолутно максимална температура 
изнесува 37.5оС и е забележана на 24 јули 2007 година. Влијанието на 
езерото во котлината се манифестира со смалување на годишните 
температурни колебања. Така, просечното температурно колебање 
изнесува 20,1оС, додека апсолутното температурно колебање изнесува 
51.7оС. 
 Есента, со средна температура 12.1 оС е потопла од пролетта, каде 
температурата изнесува 10.9оС. Есента е топла и трае продолжено. 
Меѓумесечната температурна разлика во пролетните и есенските месеци е 
релативно мала, односно преодот од зима кон лето и обратно во оваа 
котлина не е нагол, така што пролетта и есента како преодни сезони, во 
термички поглед се изразени. Ова е особено важно и специфично за 
климата во реонот. 
 И покрај влијанието на езерото, во зимските месеци температурата 
на воздухот се спушта под нулата. По месеци, апсолутно минимална 
температура пониска од -10оС се јавува од декември до април, а со 
вредност под нула степени од октомври до април. Според Лазаревски 
(1993) во Охридскиот регион годишната апсолутна температура под  - 15оС 
може да се очекува на 8 години еднаш, со вредност под -10оС на  2 години 
еднаш, а со вредност под - 8оС се јавува секоја година. 

Просечниот годишен број на мразни денови во регионот изнесува 61 
ден (Лазаревски,1993; Филиповски,1996). Првиот мраз се јавува во ноември  
во најголем процент е со слаб интензитет, а само околу 4% е со силен 
интензитет. Последен датум на пролетен мраз е во април и во најголем 
процент  е со слаб интензитет, а само 4% е со силен интензитет. 

Највисока апсолутно максимална температура на воздухот е 
забележана во јули 37.5оС на 24.07.2007, додека средно месечните 
максимални температури во летниот период се движат од 25.9оС во јуни до 
29.3оС во август. Средномесечната температура во летниот период 
изнесува 21.1оС (табела 3). Поради поголемата надморска височина на 
котлината, непосредната близина на околните повисоки планини и поради 
локалните воздушни струењa во летните месеци, ноќите се пријатно свежи 
а дневните релативно високи температури лесно се подносливи. 

Таб.1 Температурни параметри за Охридски регион, просек 2000-2010 
  

Месеци 

Средна Средна Средна Апсолутна Апсолутна 
месечна 
t месечна месечна месечна месечнa 
на 
воздух максимална минимална

максимална 
t 

минимaлна 
t 

оС      t оС     t о С (оС, датум) (оС, датум) 

Јануари 1.9 6.5 -1.4 
17.7 
(21.2007) 

-13.7 
(26.2000) 

Февруари 2.8 7.9 -1.2 
17.0 
(28.2002) 

-14.2 
(14.2004) 

Март 6.5 12.2 2.1 
26.1 
(25,2001) 

-9.7 
(11.2005) 

Април 10.5 16.2 5.4 
25.5 
(29.2001) 

-10.6 
(8.2003) 

Мај 15.6 22.0 9.5 
30.4 
(28.2008) 

1.5 
(25.2004) 

Јуни 19.4 25.9 12.7 
36.2 
(26.2007) 

3.5 
(10.2005) 

Јули 22.0 28.9 14.9 
37.5 
(24.2007) 

7.7 
(18.2000) 

Август 21.8 29.3 15.1 
36.6 
(23.24.2007) 

8.3 
(28.2004) 

Септември 16.6 23.5 11.3 33.5 (8.2008) 
4.0  
(8.2007) 

Октомври 12.1 18.3 7.6 27.1 (4.2001) 
-1.2 
(15.2009) 

Ноември 7.7 13.1 3.7 23.0 (2.2004) 
-9.6 
(21.2005) 

Декември 3.4 7.6 0.3 18.1 (1.2010) 
-12.5 
(19.2005) 

Средна 
годишна 

11.7 17.6 6.7 
37.5 
(24.07.2007) 

-14.2 
(14.02.2004)

Средна 
вегетациска 

16.9 23.4 10.9 
37.5 
(24.07.2007) 

-10.6 
(8.04.2003) 

Таб.2 Месечни и годишни суми на врнежи и средна месечна и годишна 
релативна влажност на воздухот, просек за период 2000 – 2010  

 

Meseci 
Сума на врнежи 

mm 

Релативна 
влажност на 
воздух, % 

Јануари 86.3 78 
Февруари 52.8 71 
Март 64.5 68 
Април 68.5 67 
Мај 48.3 67 
Јуни 33.2 63 
Јули 31.5 58 
Август 26.3 59 
Септември 63.6 67 
Октомври 92.3 74 
Ноември 79.5 76 
Декември 86.9 79 
Годишна сума врнежи 
/средна год. рел.влага 

773.7 69 

Вегетациска сума врнежи / 
средна вегетациска 
релативна влага 

363.7 65 

 
 
Таб. 3. Средно месечни температури, сума на врнежи, и релативна 
влажност на воздухот според годишни времиња, просек 2000 – 2010 
  

Годишно време 
Средна 
месечна t 
на воздух 

Сума на 
врнежи 

mm 

Релативна 
влажност на 
воздух, % 

Зима 2.7 226.0 75.9 

Пролет 10.9 181.3 67.4 
Лето 21.1 91.0 60.3 
Есен 12.1 235.4 72.5 

 
 Врнежите во Охридскиот регион се условени од медитеранскиот 
плувиометриски режим. Просечната годишна сума на врнежи изнесува 
773.7 mm, а во текот на вегетацијата речиси двојно помалку, односно 363.7 
mm (табела 2). Врнежите се нерамномерно распределени во текот на 
годината. Поголемиот дел паѓаат во студениот дел од годината, со 
максимум во октомври 92.3 mm (табела 2). Значително помала количина 

паѓа во летните месеци (сумата за јуни, јули и август изнесува 91 mm), 
(табела 3) со минимум во август кога просекот за последните десет години 
изнесува само 26.3mm (табела 2). Сушниот период во летниот и есенскиот 
период изискува задолжително полевање на земјоделските култури, 
посебно на овошките кои во овој период ги созреваат плодовите и ги 
диференцираат цветните пупки за наредната година. 
 Врнежите во Охридската котлина главно се од дожд, а сосема мала 
количина се од снег. (Лазаревски 1993). Снегот се јавува речиси секоја 
година главно во зимските месеци , а снежниот покривач е кусотраен. 
 Релативната влажност на воздухот има спротивна насока од 
температурата на воздухот (табела 2). Таа опаѓа од јануари (78%)  до јули 
(58%), а потоа се зголемува од август (59%) до декември, кога достигнува 
најголема просечна вредност од 79%. Просечната годишна релативна влага 
изнесува 69%, во текот на вегетацијата 65%, а во летните сушни месеци 
60.3% (Таб.3).  
 Испарувањето од слободната водена површина е поголемо од 
годишната сума на паднати врнежи и изнесува просечно 850 литри на 1 m2. 
Најголемо е во август, а најмало во јануари (Лазаревски, 1993). 

Маглата е ретка појава во Охридската котлина. Просечно се јавуваат 
околу 5 дена со магла, главно во трите зимски месеци. 

Росата се јавува во сите месеци од годината, но со најголема 
зачестеност од април до јуни и од септември до ноември. Просечно 
годишно има околу 110 дена со роса, а повеќе од 10 дена месечно, се 
јавуваат во наведените пролетни и есенски месеци (Лазаревски, 1993). 
 Охридската котлина се одликува со долготрајно сончево зрачење, 
особено во вегетацискиот период. Просечното годишно сончево зрачење е 
околу 2400 часа, или во просек 6 часа дневно.  Максимумот е во јули кога 
просекот е 10 часа дневно, а минимумот во јануари или 3 часа дневно. 
Распоредот на релативниот сончев сјај по тримесечја изнесува: 32% за 
прво тромесечие, 55% за второ, 73% за трето и 40% за четврто тромесечие. 
Податоците се однесуваат за просеците од последните 30 години, а се 
земени од Управата за хидрометеоролошки работи. Со оглед дека 
котлината има благ наклон спрема езерото, истата добива извесна 
количина на рефлексно одбиени сончеви зраци, така што количината на 
светлината уште повеќе се наголемува. Сето ова има големо влијание врз 
специфичниот квалитетот на плодовите, посебно од овошните видови, 
одгледани во овој регион. Патем да напоменеме дека старото име на Охрид 
е Лихнидос, што значи Градот на светлината. 

Охридската котлина е доста ветровита и се одликува со посебен 
режим на ветрови, условен од езерото. Освен ветровите кои се јавуваат 
поради општите атмосферски промени, овде се јавуваат и ветрови со 
локален карактер, како последица на нееднаквото загревање на воздухот 
над копното и езерската површина. Ветровите имаат и свои локални називи 
добиени според правецот на дување или називи кои ги дале охридските 
рибари (Стрмец, Ветерник, Сметене, Север, Беличник, Сточен и Ноќник). 

Тие имаат влијание на општиот распоред и зачестеност на правците на 
ветровите во котлината. 

 Ветровите се јавуваат од сите правци, меѓутоа според зачестеноста 
и јачината, преовладуваат северниот со 280‰, потоа југозападниот 218‰  и 
јужниот ветер со 121‰ (слика 1). Максималната јачина на ветерот изнесува 
околу 9 бофори или 17.2 до 20.5 m/sek, а достигнува дури и до 23 m/sek. 
Средната јачина изнесува 1.9-2,2 m/sek. 

Северниот ветер дува преку целата година, најчесто во ноќните 
часови, а зачестеноста му се намалува во попладневните часови.  
Просечната годишна брзина изнесува 2.4 m/sek. Југозападниот и јужниот 
ветер дуваат преку цела година, имаат речиси иста зачестеност, но 
најчесто се јавуваат од април до јуни. Дуваат со просечна годишна брзина 
од 2,9 m/sek преку цел ден,  до доцните вечерни часови. 

Изразено ветровити се месеците септември и октомври, а најмалку 
ветровит е мај. Годишните тишини се околу 170‰. 

 

    
 

Слика 1. Ружа на ветрови за Република Македонија 
 

Почва: Во Охридско-Струшкиот реон има големо почвено 
разнообразие. Но црешопроизводството во овој реон се одвива главно на 
делувијални и алувијални почви. Делувијалните почви го опкружуваат 
рамничарскиот дел на полето, а алувијалните почви граничат со 
делувијалните зафаќајќи ги рамнинските релјефски форми. 

Теренот што го зафаќа црешата помеѓу селото Велгошти и источната 
периферија на Охрид е претставен со делувијални почви. Делувијалните 
почви се распространети и во атарите на селата Лескоец, Скребатно, Косел 

и Горни Лакочереј. Овие почви се карактеризираат со висока содржина на 
скелет и песок и ниска содржина на глина заради што се одликуваат со 
добра водопропустливост и аерираност. Во најголем дел се составени од 
детритат од кристалести шкрилци заради што се бескарбонатни. 
Карбонатните и бескарбонатни алувијални почви се сретнуваат 
фрагментарно во близина на Охрид, во реонот на селата Долно и Горно 
Лакочереј, Орман, Косел и западно од селата Велгошти и Лесковец, во 
рамничарскиот дел од полето. По својот механички состав се слични на 
делувијалните почви, но се подобро сортирани и со пониска содржина на 
скелет. Реакцијата на почвата во двата почвени типа е од слабо кисела до 
неутрална што е многу поволна за развој на овошките. 

На падинските релјефски форми во источниот дел на Струшко поле 
(атар на селата Подмоље, Оровник, Горенци, Требеништа,  Волино, 
Мешеиште,) се распространети делувијалните почви. По механичкиот 
состав и хемиските својства се слични на делувијалните почви од Охридско 
поле, односно се карактеризираат со ниска содржина на глина, 
бескарбонатни и слабо кисела реакција. Во атарот на с. Велешта се 
распространети делувијални почви образувани од црвенични материјали, 
заради што се карактеризираат со повисока содржина на глина. 
Бескарбонатни се, со слабо кисела реакција. Алувијалните почви од атарот 
на селата Мислешево и Волино се образувани од материјал што го има 
нанесувано Сатеска река. Покрај коритото на реката, алувијалните почви се 
поскелетни и со повисока застапеност на фракциите песок, а со 
оддалечување од коритото почвите се похомогени, подобро сортирани, со 
повисока содржина на глина. Бескарбонатни се со слабо кисела реакција.   
  
е.2 Карактеристики на производот од географското подрачје: 
 

Одгледувањето на црешата во Охридскиот регион има вековна 
традиција. Црешата  на овие простори, се претпоставува дека се 
одгледувала уште пред 1000 години. За долгата традиција на одгледување 
на црешата говорат многубројните пишани документи од времето на 
Теофилакт и Св. Климент Охридски. 

 Црешата се спомнува во многу народни песни, приказни, легенди, 
преданија и други елементи од фолклорот на овие простори. Сите 
запишувачи на македонски народни творби кои дејствувале во Македонија 
во 19ти и почетокот на 20ти век, ја споменувале црешата како неизбежен 
сегмент од народните обичаи. 

Денес црешнарството е значајно овоштарско производство во овој 
регион. Просечното годишно производство изнесува 1332 тони и учествува 
со 25% од вкупното производство на цреша во Р. Македонија. Иако 
заостанува зад производството на јаболка и слива, овој регион е надалеку 
познат по производството на цреша, а посебно по производството на високо 
квалитетни плодови. Производството е главно засновано на одгледување 
на автохтони сорти од кои водечко место завзема сортата долга шишка. 
Останатите автохтони сорти кои го чинат производството на цреша се: 

охридска брза, црвена крцка, охридска црна и далбазлија. Во последните 
години, поради недостиг на саден материјал, интродуцирани се повеќе 
интернационални сорти. Овие сорти не се широко прифатени од страна на 
локалното земјоделско население поради полошиот квалитет на плодовите, 
во однос на автохтониот сортимент, кој го даваат во овој агроеколошки 
реон. 

Охридска брза – Оваа сорта е со непознато потекло. Времето на 
зреење е рано и на пазарот се појавува меѓу првите цреши. Просечниот 
период на масовна зрелост е во првата декада на месец јуни. Плодот е 
крупен со тежина од 7,5 до 8,5 g или просечно 8 g. Висината на плодот 
варира помеѓу 22 и 26,5 mm, додека ширината на плодот варира помеѓу 24 
и 27 mm. Дебелината на плодот се движи од 20,5 до 23 mm. Формата на 
плодот е широкосрцеста со пресечен врв. Шавот на плодот е тешко 
забележлив. Вдлабнувањето кај дршката е плитко, средно широко и слабо 
расечено. Дршката е средно долга со големи варирања меѓу пооделните 
плодови. Должината на дршката се движи од 25 до 40 mm и добро е 
прицврстена за плодот. Покожицата е средно дебела, еластична со кармин 
црвена боја. Во подоцнежните фази на зрелост на плодовите добива темно 
црвена боја. Месото е сочно, ароматично, слабо накисело. Коската добро се 
одвојува од месото и е со просечна тежина од 0,4 g. Има јајчеста форма и 
мазна површина. Листот е голем, дебел и кожест. Има широко копјест облик 
со многу кус но остар врв. Лисната дршка е долга, дебела и многу слабо 
винесто обоена.  

Сортата цвета рано, просечно кон средината на месец април. 
 

Црвена крцка – Автохтона сорта на Охридскиот регион. Времето на 
масовна зрелост е кон крајот на месец јуни. Плодот е крупен со просечна 
тежина од 6,1 g. Висината се движи од 20,5 до 22,5 mm, ширината од 20,5 
до 23 mm,  а дебелината од 13 до 19 mm.  

 

 
Слика 2. Црвена крцка 

Плодот е со пресечен врв во издолжено срцеста форма, сплеснат од 
двете страни. Најголемата широчина на плодот е по неговата средина. 
Шавот е јасен кај несозреаните плодови, а со зреење на плодовите станува 
послабо забележлив. Дршкиното вдлабнување е средно широко до тесно, 
длабоко, расечено од двете страни и слабо навалено кон предната страна 
на плодот. Дршката е средно долга со просечни варирања од 43 до 56 mm, 
дебела и цврста. Со плодот е добро срасната, а при одделувањето не се 
кине и не се одделува сок. Покожицата е дебела, цврста и во дождливи 
години пука околу дршката во вид на полумесечина. Основната боја е 
портокалово жолта со дифузно расеани црвени точки кои со текот на 
зреењето се збиваат така што во периодот на полна зрелост плодот добива 
светло црвена боја. Месото е цврсто, крцкаво, малку сочно, слатко со 
дискретна арома и бледо жолтеникава боја. Сокот е необоен. Коската добро 
се одделува од месото и е со просечна тежина од 0,45 g. Има издолжено 
јајчеста форма и мазна површина. Листот е кожест, цврст со малку 
накривен врв. Формата е најчесто копјеста. Лисните запци се средно 
широки и не многу остри. Лисната дршка е долга, виолетово црвена со 
ретки влакненца. Жлездите се мали со бубрежеста форма и виолетово-
црвено обоени. Црвена крцка е доцноцутна сорта со долг период на полно 
цутење (10 дена). Полното цутење е кон крајот на втората декада и 
почетокот на третата декада од месец април.         

 
Далбазлија – Според некои податоци оваа сорта води потекло од 

Мала Азија. На овие простори најверојатно е пренесена од Турците. Зрее 
рано до средно рано, околу средината на јуни. Плодот е средно крупен со 
просечна тежина од 5,8 g, со варирање од 5 до 6,8 g. Димензиите на плодот 
варираат во следните граници: 

- висина од 21,5 до 23 mm; 
- ширина од 20,5 до 23,5 mm и 
- дебелина од 16,5 до 19,5 mm. 
 
Плодот има срцевидна форма и е со тап  и навален врв кон задната 

страна. Предната страна на плодот е правилно испакната со широк грабен 
чиј почеток е многу јасен. Шавот е нејасен и тешко забележлив. 
Вдлабнувањето кај дршката не е многу големо, средно длабоко, тркалесто 
со два засеци околу гребенот. Дршката е тенка, еластична и многу добро се 
држи за плодот. По боја е бледо зелена, а на сончевата страна добива 
винеста нијанса. Должината се движи од 28 до 49 mm. Покожицата на 
плодот е тенка, нежна и многу еластична. По боја е розова на портокалова 
основа. Во подоцнежните фази на зрелост на плодот розовата боја 
преминува во слабо црвена и го покрива целиот плод. Месото е прозрачно 
бело со жолтеникави жилички кои се радијално распоредени кон 
периферијата на плодот. Месото е меко, многу сочно и слатко со дискретна 
арома и слабо изразен накисел вкус. Сокот е безбоен. Коската од месото се 
одделува добро. Во однос на вкупните морфометриски карактеристики на 
плодот, оваа сорта има голема коска која просечно тежи 0,4 g. Коската има 



ЕЛАБОРАТ ЗА ОЗНАКА ЗА ПОТЕКЛО – ОХРИДСКА ЦРЕША 
________________________________________________________________ 
 

________________________________________________________________ 
Страна 22 oд 29 

јајчеста форма и прилично мазна површина. Листот е прилично долг, а 
средно широк, копјест по облик. Лиската е тенка, права, а врвот малку 
накривен на страна. Запците се средно широки, сложени и куси. Лисната 
дршка е долга, во основата црвенкасто обоена. 

Оваа сорта е раноцутна сорта и се карактеризира со обилна и 
редовна родност. Просечниот датум на цветање е кон крајот на првата 
декада на април. 

 
Охридска црна – Потекло непознато. Времето на зреење е многу 

доцно. Зрее почетокот на јули. Плодот е крупен со варирање на тежината 
од 5,1 до 8,4 g или во просек 6,2 g. Висината на плодот се движи од 19 до 
23 mm, ширината од 21 до 27 mm, а дебелината од 16 до 22 mm. Плодот е 
со широко срцеста форма и силно пресечен врв. Предната страна на 
плодот е многу слабо испапчена и тоа повеќе во првата третина на плодот. 
Задната страна е добро испапчена со јасно изразена и широка бразда. 
Шавот е нејасен и многу тешко забележлив. Дршкиното вдлабнување е 
широко, слабо расечено, хоризонтално и средно длабоко. Дршката е средно 
долга до долга со просечна должина од 45 до 60 mm. Таа е дебела и 
цврста. Покожицата е дебела, цврста и ретко пука. Бојата е темно винеста, 
а во подоцнежните фази на зрелост добива сјајно црна боја. Месото е 
полуцврсто и сочно, многу ароматично со пријатен и слабо накисел вкус. 
Сокот е многу темно обоен. Коската слабо се одвојува од месото. Прилично 
е голема, просечно 0,46 g. Има овална форма со мала и зарамнета основа 
и зарамнет врв. Листот е мал со широко-копјеста форма. Лиската е права, 
не многу дебела со средно долг врв. Запците се долги, тесни и остри. 
Лисната дршка е мазна со многу малку влакненца. Од горната страна е 
винесто обоена. 

Цветањето започнува доцна во третата декада на април.  
 

 
 

Слика 3. Охридска црна 

  Долга шишка – се смета за автохтона сорта на Охридскиот регион. 
Доцно зрела сорта која во регионот созрева кон крајот на јуни. Плодот е 
многу крупен со просечна тежина од 13,3 g. Висината на плодот се движи од 
23 до 30 mm, ширината од 28 до 33 mm, а неговата дебелина од 23 до 27 
mm. Формата на плодот е широко срцеста со слабо изразен до изразен врв. 
Најголемата широчина на плодот е  во првата третина. Предната страна на 
плодот е слабо изразена, а на задната страна, кон врвот на плодот се 
јавува сплеснување. Страната на дршката е средно широка со добро 
изразени рамења на плодот. Шавот кај зрелите плодови е тешко 
забележлив. Вдлабнувањето кај дршката е мало до средно, расечено од 
двете страни, навалено кон предната страна и е средно длабоко. 
Покожицата е средно дебела, еластична и при дождливи години пука. На 
притисок е издржлива, а по боја е темно кармин црвена. Месото е цврсто, 
крцкаво, жиличесто, пријатно и сочно, темно розе обоено со пријатна арома. 
Сокот е бледо розе обоен. Дршката е многу долга (55 – 75 mm), средно 
дебела и еластична.Оваа сорта има најтешка коска помеѓу Охридските 
цреши. Нејзината тежина во просек изнесува 0,56 g. Има издолжено јајчеста 
форма со зарамнета основа и зарамнет врв. Се одвојува добро од месото. 
Листот е средно голем и многу тесен, со претежно копјест облик. Лиската е 
нежна и права, а запците се ситни, остри и правилни. 

Цвета доцна, на почетокот од третата декада на април. 
Сортата се одликува со најквалитетни карактеристики на плодот, не 

само меѓу Охридските цреши туку и помеѓу интродуцираните сорти кои се 
одледуваат во овој регион. Благодарејќи на квалитетните карактеристики на 
плодот од оваа сорта кој ги дава во Охридскиот регион, тој е препознатлив 
по квалитетното производство на цреша. 

 

 
 

Слика 4. Долга шишка 

е.3 Врската помеѓу одредено географското подрачје и карактеристики 
на производот, за ознака за потекло: 
 

Производството на цреша во Охридскиот басен е многу старо. 
Надалеку се познати охридските цреши со многу крупни, цврсти, вкусни и 
извонредно квалитетни плодови. Нема никакви споменици за староста на 
охридското црешнарство, но судејќи по записите на Теофилакт, Климент 
Охридски освен што бил духовен просветител, бил и пасиониран овоштар. 
Тој калемел диви овошки со сорти кои ги пренесувал од други краишта. Во 
Охридскиот басен постојат стари овошки, со огромни размери за кои никој 
не се ни сеќава кога се посадени. Некои стебла се постари и од 200 години.  

Охридските цреши претставуваат интересен локален сортимент. Овој 
генофонд кој е создаден во минатите столетија, многу добро е 
аклиматизиран и вклопен во постојниот специфичен почвено-климатски 
амбиент на Охридскиот базен. 

Автохтоните сорти цреша од овој регион поради своите извонредни 
квалитетни карактеристики: едрина, боја, органолептички особини оставаат 
пријатен впечаток кај конзументите. Колку овие квалитетни карактеристики 
се должат на генетските особини на сортите, толку тоа се должи и на 
специфичните услови на средината, а особено на климата што владее во 
Охридскиот басен. 

Црешата е изразито светлољубива и топлољубива овошка. Најдобро 
успева и дава најквалитетен род во зоните на умерениот појас. Нејзината 
потреба од доволни количина на топлина и светлина овозможува нејзино 
добро успевање и во подрачја каде владее медитеранската клима.  

Охридскиот басен е карактеристичен бидејќи од една страна преку 
преслапот кај Ќафасан од запад има продор на морски воздушни маси и 
влијание на медитеранската клима редуцирано од страна на високите 
планини од Јабланица и Мокра. Поизразен продор на морските маси се 
чувствува по должината на реката Црн Дрим и во пределот Гора, каде 
отвореноста на котлината е поголема и се создаваат услови за поголемо 
влијание на медитеранската клима.  

Од друга страна планинскиот масив Галичица придонесува за продор 
на континенталната клима, односно ладните воздушни маси од север и 
северозапад ја снижуваат температурата. 

Овој регион е карактеристичен по интеракцијата на 
субмедитеранската и континентална клима што доведува до многу поволни 
услови за производство на квалитетни плодови од цреша.  

Големо влијание во формирањето на карактеристичната локална 
клима во регионот има Охридското езеро кое акумулираната топлина во 
текот на вегетацијата ја испушта во есенско – зимскиот период. 

Од особено значење при производството на квалитетни цреши е 
доволната количина на светлина. Охридската котлина се одликува со 
долготрајно сончево зрачење особено во вегетацискиот период кога им е 
најпотребно за овошките. Со оглед дека котлината има благ наклон спрема 
езерото, истата добива извесна количина на рефлексно одбиени сончеви 

зраци, така што количината на светлината уште повеќе се наголемува. Сето 
ова има големо влијание врз специфичниот квалитет на плодовите. 

Еден од клучните климатски фактори кој ја карактеризира 
специфичноста на Охридскиот регион при производството на цреша е 
релативната влажност на воздухот. Релативно високата влажност на 
воздухот во вегетацискиот период која отстапува само 4% во однос на 
годишниот процент, е резултат на испарувањето на езерото во летните 
месеци, што многу поволно се одразува врз развитокот на овошките и 
квалитетот на плодовите.  
 Иако годишната количина на врнежи се доволни за успешно 
одгледување на црешата, тие се со неправилен распоред со што се 
наметнува потребата од наводнување во текот на вегетацијата за 
производство на плодови со висок квалитет. 
 Заедничка карактеристика на почвите на кои се одвива 
црешопроизводството во Охридско-Струшкиот реон е следна: длабок и 
растресит физиолошки активен профил на кој црешата лесно навлегува во 
подлабоките почвени слоеви;  добра водопропустливост заради што водата 
од врнежите не се задржува по површината; како последица на поволните 
релјефски услови и поволниот механички состав на почвите аерираноста на 
кореновиот систем е добра и нема услови за асфикција; како последица на 
поволниот механички состав ова се топли почви кои и погодуваат на 
црешата; реакцијата на почвата (рН вредност во вода) е во рамките на 
оптимумот за одгледување на цреша.  
 Меѓусебната интеракција на пооделните климатски и почвени услови 
го прават карактеристичен овој регион за високо квалитетно производство 
на цреша.    
 
 
е.4 Врската помеѓу географското подрачје и карактеристики на 
производот, за географска ознака 
 
Неприменливо 
 
ж) Назив и адреса на овластените тела кои ја верифицираат 
соодветноста на производот со елаборатот: 
 
Неприменливо 
 
Датум и место на изработка     Изработил 
15.10.2012, Скопје       Интегрирани системи за квалитет ДООЕЛ 
        бул. Октомвриска Револуција 2-1/1, Скопје 

ПРИЛОЗИ 
 
 
ПРИЛОГ 1. 
 
Етикета, издадена од Земјоделска задруга „Охридска черешна“ 
 

 

Датум на берба 
 
 

Локација 

Произвoдител 
 
 
Сорта 
 
 

Тежина 
 
 
 Датум на пакување 

ПРИЛОГ 2. 
 

ЗЕМЈОДЕЛСКА ЗАДРУГА ОХРИДСКА ЧЕРЕШНА 

 
 

Листа на производители на Охридска цреша, членови на Земјоделска задруга ОХРИДСКА ЧЕРЕШНА 
 

Производител Површина м2 Сорти Подлога Број на стебла Принос (t) 
Просечна 
Старост на 
овошките (год) 

Локација 

Спасески Петар 9741 Долга шишка Gisela 5 1200 20.0 4 Лескоец 

Ставрески Илче 2231 
Долга шишка, 
Далбазлија 

Gisela 5, P.avium 234 4.5 
4 и 30 

 
Лескоец 

Најдески Ристе 7148 Долга шишка Gisela 5 728 12.0 4 Косел, Г.Лакочереј 

Смически Васил 5176 Долга шишка Gisela 5, P.avium 80 7.0 4 и 30 Лескоец 

Пулески Гоце 1928 Долга шишка P.avium 40 15.0 30 Лескоец 

Китрозоски Илче 4617 
Долга шишка, 
Далбазлија 

P.avium 82 20.0 30 Лескоец 

Ставрески Владо 6059 Долга шишка P.avium 90 30.0 20 Лескоец 

Ангелоски Стефан 1433 Долга шишка P.avium 26 10.0 30 Лескоец 

Тодороски Димче 8870 Долга шишка P.avium 75 23.0 30 Лескоец 

Великоски Гоце 4125 Долга шишка P.avium 67 20.0 20 Лескоец 

Тодороски Јоне 3767 Долга шишка Gisela 5 510 9.0 4 Лескоец 

Кавај Каменко 2800 Долга шишка Gisela 5 300 5.5 2 Лескоец 

ВКУПНО ПРОИЗВОДСТВО: 176   

ПРИЛОГ 3. 
 

ЗЕМЈОДЕЛСКА ЗАДРУГА ОХРИДСКА ЧЕРЕШНА 

 
Запис за издадени етикети за година __________________ 

 
 

Име и презиме на 
производител 

Локација на овоштарник 
Површина 
(хектари/ 
стебла) 

Планирано 
производ- 
ство 
(кг) 

Број  
на издадени 
етикети 

Датa 
Издал 
(потпис) 

Примил 
(потпис) 

 
Продадени 
цреши  (кг) * 
 

         
         
         
         
         
         
         
         
         
         
         
         
         
         
         
         

      
     * Вкупното количеството на продадени цреши се запишува на крајот од сезоната врз база на кантарните белешка 

